
2019ko UZTAILAREN 23an UDALBATZARRAK EGINDAKO APARTEKO 

OSOKO BILKURAREN AKTA      12 zk. 
 
 
 
 Zarauzko udaletxeko batzar-aretoan, 2019ko uztailaren 23an, arratsaldeko 
zazpietan, Udalbatzarra bildu da, egun eta ordu horietarako aurretik deituta zegoen 
ohiko bilkura egiteko xedez. 
 
 
 Honako zinegotzi hauek bertaratu dira: 
 
 Batzarburua   Xabier Txurruka Fernandez jn. 
 
 Bertaratutako zinegotziak Miren Letamendia Belloso and. 

Jesus Arana Gomez jn. 
Iratxe Zorrozua Eguiazabal and. 
Iban San Martin Hernandez jn. 
Leire Arana Olabarrieta and. 
Ixidor Larrañaga Ayerbe jn. 
Iker Basurko De Miguel jn. 
Irune Urbieta Alberdi and. 
Itziar Murua Uria and. 
Ion Arozena Eizagirre jn. 
Mikel Goenaga Gubia jn. 
Ainara Landa Argote and. 
Begoña Olaizola Elordi and. 
Xabier Etxaburu Elu jn. 
Jesus Goikoetxea Balentziaga jn. 
Eider Illarramendi Azkue and. 
Gloria Vazquez Herranz and. 
Patxi Elola Azpeitia jn. 

 
 Ez dira etorri   Jon Andoni Urdangarin Urrutia jn. 

Ana De Benito Sanz and. 
 
 
 Idazkaria   Ines Diaz de Villafranca Arzamendi and. 
 

Jarduneko kontu-hartzailea   Itziar Kortabarria Garitano and. 
 
 
 

Bilkurari hasiera emanda, eguneko aztergaiak aztertu eta eztabaidatu ditu 
Udalbatzarrak.  
 
 



 2 

GAI-ZERRENDA 
 
 
 1.- 2019ko EKAINAREN 15eko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 
 2.- 2019ko UZTAILAREN 2ko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 

3.- ALKATETZAREN DEKRETUEN KONTROLA:  
 

— 2019ko ekainaren 17tik uztailaren 17ra. 

 
 Segidan, Alkatetzak 2019ko ekainaren 17tik uztailaren 17ra erabakitako 
dekretuen berri izan du Udalbatzak. 
 
 
 
 4.- TOKIKO GOBERNU BATZARRAREN ERABAKIEN KONTROLA:  
 

— 2019ko uztailaren 8tik 15era. 

 
 Era berean, Tokiko Gobernu Batzarrak 2019ko uztailaren 8tik 15era hartutako 
erabakien berri izan du Udalbatzak. 
 
 
 

5.- GAI HONEN BERRI HARTZEA 
 

— Udal batzordeetan adskribatutako zinegotziak. 
2019IIII0006 espedientea 

 
 Ondoren, udal batzordeen osaeraren berri eman zaio Udalbatzarrari. Honela 
osatuta geratu dira: 

 
INFORMAZIO-BATZORDEAK 

 
ANTOLAKUNTZAKO INFORMAZIO-BATZORDEA 
 

Batzordeburua Jesus Arana Gomez EAJ-PNV 

Ordezkoa Irune Urbieta Alberdi EAJ-PNV 

Batzordekideak Irune Urbieta Alberdi EAJ-PNV 

Iker Basurko De Miguel EAJ-PNV 

Ion Arozena Eizagirre EH Bildu 

Ainara Landa Argote EH Bildu 

Gloria Vazquez Herranz PSE-EE 

 Podemos-Equo Berdeak 

 

Ordezkoak Iban San Martin Hernandez EAJ-PNV 

Leire Arana Olabarrieta EAJ-PNV 

Ixidor Larrañaga Aierbe EAJ-PNV 

Eider Illarramendi Azkue EH Bildu 

Jabier Etxaburu Elu EH Bildu 

Patxi Elola Azpeitia PSE-EE 

 
 

LURRALDEKO INFORMAZIO- BATZORDEA 
 

Batzordeburua Xabier Txurruka Fernandez Alkatea 

 

Batzordekideak Iker Basurko De Miguel EAJ-PNV 

Iban San Martin Hernandez EAJ-PNV 

Itziar Murua Uria EH Bildu 

Mikel Goenaga Gubia EH Bildu 

Patxi Elola Azpeitia PSE-EE 

 Podemos-Equo Berdeak 

 

Ordezkoak Jesus Arana Gomez EAJ-PNV 

Irune Urbieta Alberdi EAJ-PNV 

Leire Arana Olabarrieta EAJ-PNV 

Ion Arozena Eizagirre EH Bildu 

Jabier Etxaburu Elu EH Bildu 

Gloria Vazquez Herranz PSE-EE 

 
 

HERRITARREN ARLOKO INFORMAZIO-BATZORDEA 

 

Batzordeburua Irune Urbieta Alberdi EAJ-PNV 

Ordezkoa Jesus Arana Gomez EAJ-PNV 

 

Batzordekideak Iban San Martin Hernandez EAJ-PNV 

Jesus Arana Gomez EAJ-PNV 

Itziar Murua Uria EH Bildu 

Ainara Landa Argote EH Bildu 

Gloria Vazquez Herranz PSE-EE 

 Podemos-Equo Berdeak 

 

Ordezkoak Leire Arana Olabarrieta EAJ-PNV 

Iker Basurko De Miguel EAJ-PNV 

Ixidor Larrañaga Aierbe EAJ-PNV 

Jesus Goikoetxea Balentziaga EH Bildu 

Begoña Olaizola Elordi EH Bildu 

Patxi Elola Azpeitia PSE-EE 

 
 

KONTUEN BATZORDE BEREZIA 
 

Batzordeburua Jesus Arana Gomez EAJ-PNV 

Ordezkoa Iker Basurko De Miguel EAJ-PNV 

 

Batzordekideak Irune Urbieta Alberdi EAJ-PNV 

Iker Basurko De Miguel EAJ-PNV 

Ion Arozena EH Bildu 

Eider Illarramendi EH Bildu 

Gloria Vazquez Herranz PSE-EE 

 Podemos-Equo Berdeak 

 

Ordezkoak Leire Arana Olabarrieta EAJ-PNV 

Iban San Martin Hernandez EAJ-PNV 

Ixidor Larrañaga Aierbe EAJ-PNV 

Itziar Murua Uria EH Bildu 

Jabier Etxaburu Elu EH Bildu 

Patxi Elola Azpeitia PSE-EE 

 
 
 

6.- INFORMAZIOA: FINANTZA ETA AURREKONTUEI BURUZ:  
 

— 2019ko 2. hiruhilekoa 
 
 Udalbatzak jakin berri du 2019ko bigarren hiruhileko finantza eta aurrekontuei 
buruzko informazioa, alkate jaunak aurkeztu duena, abenduaren 19ko 21/2003 Foru 
Arauak, Gipuzkoako Lurralde Historikoko Toki Erakundeen aurrekontuei buruzkoak, 
xedatutakoaren arabera. 

7.- INFORMAZIOA: ORDAINKETAKO BATEZ BESTEKO EPEARI BURUZ:  
 

— 2019ko 2. hiruhilekoa 
 
 Halaber, Udalbatzari jakitera eman zaio 2019ko bigarren hiruhileko 
ordainketako batez besteko epeari buruzko informazioa, alkate jaunak aurkeztu duena, 
abenduaren 19ko 21/2003 Foru Arauak, Gipuzkoako Lurralde Historikoko Toki 
Erakundeen aurrekontuei buruzkoak, xedatutakoaren arabera. 
 
 
 

8.- ZARAUZKO UDALERRIKO BIDE PUBLIKO JAKINETAN IBILGAILUEN 
APARKAMENDUA ARAUTZEKO ORDENANTZAREN ALDAKETA (TAO). 
HASIERAKO ONESPENA. 

2013I1330001 espedientea 

 
Akordio-zirriborroa irakurri ostean, proposamena eztabaidatu eta bozkatu dute. 

Bozketak emaitza hau izan du:  
 

Botoak alde 11 (9 EAJ-PNV, 2 PSE-EE) 

Botoak aurka 8 (8 EH Bildu) 

Abstentzioak: —  

 
Beraz, adierazitako gehiengoarekin, Udalbatzarrak erabaki hau hartu du: 

 
 

“2013ko maiatzaren 20an egindako osoko bilkuran, Zarauzko Udalbatzarrak 
onartu zuen ZARAUZKO UDALERRIKO BIDE PUBLIKO JAKINETAN IBILGAILUEN 

APARKAMENDUA ARAUTZEKO ORDENANTZA (TAO).  
 

Gerora, Udalbatzarrak orodenantza haren aldaketa batzuk onartu zituen. 
 
 Orain beharrezkotzat jo da ordenantzaren puntu batzuk aldatzea, indarrean 
dagoen kontratuaren arabera dauden premiei erantzuteko. 
 
 Hori horrela, eta 2019ko uztailaren 11n egindako bileran Antolakuntzako 
informazio-batzordeak aldeko irizpena eman ondoren, Udalbatzarrak, botoen 
gehiengoarekin, 
 

ERABAKI DU 
 
 Lehena.- Hasierako onespena ematea ZARAUZKO UDALERRIKO BIDE PUBLIKO 

JAKINETAN IBILGAILUEN APARKAMENDUA ARAUTZEKO ORDENANTZAren (TAO) aldaketari, 
erantsitako testuaren arabera. 
 

Bigarrena.- Espedientea jendaurrean jartzea, 30 eguneko epean, interesdunek 
erreklamazio eta iradokizunak aurkeztu ahal izan ditzaten. Jendaurreko informazio-

izapidea jakitera emango da udaletxeko iragarki-taulan zein web-orrian jarriko den eta 
Gipuzkoako Aldizkari Ofizialean argitaratuko den iragarkiaren bidez. 
 

Hirugarrena.- Erreklamazio edo iradokizunik aurkeztu ezean, Ordenantza behin 
betiko onartutzat hartuko da, berariazko erabakirik hartu behar izan gabe. Dena den, 
indarrean sartzeko, Gipuzkoako Aldizkari Ofizialean testu osoa argitaratu beharko da. 
 
 

ZARAUZKO UDALERRIKO BIDE PUBLIKO JAKINETAN IBILGAILUEN APARKAMENDUA 
ARAUTZEKO ORDENANTZAREN (TAO) ALDAKETA 

 
1. artikulua. Xedea 
 
Ordenantza honen xedea trafikoa antolatzen eta hobetzen laguntzea da. Horretarako, leku eta denbora mugak ezarriko 
dira zerbitzu partikular edo publikorako erabiltzen den 3.500 kg arteko edozein ibilgailu bide publikoko leku edo zonetan 
eta bertan jarritako aparkalekuetan aparkatzeko. 
 
Helburua da oreka handiagoa lortzea herriko hainbat zonatan aparkatzeko eskaintzaren eta eskariaren artean. Helburu 
hori lortzeko, Udalak (bere kabuz edo zerbitzu hori emateko kontratatutako enpresen laguntzarekin) bete ditzakeen 
mugatze, kontrol eta inbertsio jarduerak garatu dira. 
 
2. artikulua. Zonak eta seinaleak 
 
Araubide berezi honen xede diren zonak Ordenantza honetako planoetan jasota daude. Zona horiek behar bezala 
seinaleztatuko dira, eta seinale bertikalak (ahal den lekuetan) eta horizontalak jarriko dira.” 
 
Udalbatzarrak ahalmena izango du zona arautuak eta horien izaera aldatzeko, baina aldez aurretik zona horietako 
bizilagunen parte-hartzea bermatuko duen prozedura beteko du. 
 
3. artikulua. Ordainketa 
 
Araututako aparkaleku moduan behar bezala seinaleztatutako leku edo bide publikoan aparkatzen bada ibilgailua, 
ordaindu egin beharko da, erabiltzaileak hala eskatzen ez badu ere. 
 
Aparkaldi arautuko gunean aparkatzeko, baimena eskuratu beharko da, horretarako ezarritako sistema erabilita eta 
dagokion tasa ordaindu ondoren. Baimen horrekin batera aparkatzeko txartel bat emango da, edo ez. 
 
Ezintasunak dituzten pertsonek ibilgailuaren haizetakoaren barruko aldean jarriko dute Aparkatzeko Txartel Europarra 
eta, beharrezkoa bada, aparkatzeko tiketa. 
 
Dagokion ordenantza fiskalean zehaztu eta eguneratuko dira tarifak. 
 
4. artikulua. Funtzionatzeko denboraldiak eta ordutegiak 
 
Bi denboraldi bereizten dira: 
 

– Udaldia (ekainaren 1etik irailaren 30era, biak barne). 
– Urteko gainerako egunak. 

 
Zirkulazio-baimena Zarautzen duten ibilgailuek dohainik aparkatu ahalko dute araubide arrunteko eta errotazio handiko 
gune guztietan, 13:00etatik 16:30era. Hori egiteko aparkatzeko txartela behar bada, dagokion tiketa atera beharko da. 
Gainera, egoiliarrek, udaldian, beren zonako errotazio handiko gunean aparkatu ahalko dute, igandeetan, jaiegunetan 
eta larunbatetan 13:00etatik aurrera, tasarik ordaindu beharrik gabe. 
 
Udalerri osoan egoiliarrentzat gordetako guneak indarrean egongo dira eguneko 24 ordutan eta asteko 7 egunetan.  
 
Aparkaldi arautuak ordutegi hauek izango ditu: 
 

 UDALDIA: 
 

Udaldian, astelehenetik igandera, 09:00etatik 20:00etara. 

Igande eta jaiegunetan, aparkamendu arautuko gune normal bezala arautuko dira errotazio handiko zonak, ondorio 
guztietarako, eta ez errotazio handiko zona bezala. 
 
— URTEKO GAINERAKO EGUNAK:  
 
Urteko gainerako egunetan, hauek egongo dira indarrean udalerri osoan: errotazio handiko zonak, egoiliarrentzat 
gordetako zonak eta 1 zonako aparkamendu arautuko gune normalak. 
 
Honakoa izango da errotazio handiko guneetako eta 1 zonako araubide arrunteko guneetako ordutegia: astelehenetik 
ostiralera, 09:00etatik 20:00etara, eta larunbatetan 09:00etatik 13:00etara. 
 
Denboraldien hasiera eta bukaerako egunak eta zonen ordutegiak aldatu ahal izango dira, ezohiko izaeraz, zerbitzu 
teknikoek hala proposatuta, trafikoko gaietan eskumena duen zinegotzi ordezkariak emandako ebazpen arrazoitu baten 
bidez. 
 
— Autokarabanak aparkatzeko zona: 
 
Urte osoan funtzionatuko du. Horretarako egokitutako azalera desberdina izango da uda garaian edo urteko gainerako 
egunetan, ordenantzari erantsitako dokumentazio grafikoan jasotzen den bezala. Ibilgailu horiek jarraian gehienez ere 2 
egunetan aparkatu ahalko dira. Denbora hori igaro ondoren ibilgailua mugitu egin beharko da. Ez da aparkatzeko baimen 
berririk emango, aurreko baimena bukatu eta 7 egun pasatu arte. 
 
5. artikulua. Salbuespenak 
 
Ondorengo ibilgailuek ez dituzte ordainduko bide publiko edo zona jakinetan aparkatzeko ordenantza honek araututako 
tasak: 
 
a) Motozikletak, ziklomotorrak eta bizikletak, baldin eta araututako aparkaldirako plazak okupatzen ez badituzte eta 

horrelakoak aparkatzeko egokitutako lekuetan baldin badaude. 
 
b) Beren kategoriarako edo jarduerarako gordetako zonetan aparkatzeko udal baimena duten ibilgailuak. 
 
c) Zamalanak egiteko jarritako leku eta orduetan horrelako lanak egiten ari diren merkataritzako ibilgailuak. 
 
d) Autotaxi ibilgailuak, gidaria bertan eta zerbitzuan dagoenean. 
 
e) Hiletetako ibilgailuak, zerbitzuan daudenean. 
 
f) Larrialdietako ibilgailuak: anbulantziak, su-hiltzaileak, Gurutze Gorria, DYA eta polizia; horiek guztiak zerbitzuan 

daudenean. 
 
g) Barruan gidaria edo bidaiariren bat duen ibilgailu automobila, aparkaldia bost minutu baino gutxiagokoa denean. 
 
h) Mugikortasun urriko pertsonen jabetzako ibilgailuak edo bereziki egokitutakoak, zirkulazio baimena dutenak eta 

beren titularrek erabiltzen dituztenean, baldin horrelakoak aparkatzeko lekuetan aparkatuta badaude.Horretarako 
bereizgarria indarrean duten ibilgailuak. 

 
i) Horretarako bereizgarria indarrean duten ibilgailuak. 
 
j) Zerbitzu publikoei atxikitako ibilgailuak, behar bezala errotulatu eta identifikatuak, zerbitzuan daudenean. 
 
6. artikulua. Araubide bereziko aparkalekuak 
 
Zerbitzua arautzeko, aparkaleku-araubide bereziko ondorengo zonak ezarri dira, eta honakoen arabera arautuko dira: 
 
1.- Egoiliarrentzat gordetako zonak: 
 
Dagokion zonan bizi diren pertsonen ibilgailuak soilik aparkatzeko izango dira horrela seinaleztatutako guneak, betiere, 
7, 8, 9, 10, 11 edo 12. artikuluetan araututako aparkaleku-bereizgarriren bat baldin badute.  
 
1 zonako bereizgarria duten ibilgailuek Salberdin izenarekin ezagutzen den aparkalekuan aparkatu ahalko dute, azken 
zona horretan bizi direnen eskubide berdinekin. 
 
6 zonako bereizgarria duten ibilgailuek 5 zonan ere aparkatu ahalko dute, azken zona horretan bizi direnen eskubide 
berdinekin.  

8 zonako bereizgarria duten ibilgailuek (Hiruerreketa), beren guneaz gain, bat egin dezakete ordenantza honetako 11. 
artikuluarekin, eta bi guneetan egoiliar izango dira, eskubide berdinekin. 
 
Egoiliar txartela duen ibilgailu orok beste edozein gunetan egoiliarrentzat gordetako zonetan aparkatu ahalko du, 
gehienez ordubetez eguneko, eta urteko edozein garaitan. Baimendutako denbora ezingo da, inolaz ere, luzatu edo zatitu. 
Jartzen den sistemak hala eskatzen badu, dagokion txartela atera beharko da. 
 
2.- Errotazio handiko zonak: 
 
Aparkaldia gehienez 90 minutukoa izango da ibilgailu guztientzat. Denbora hori igaro ondoren 16. artikuluan 
aurreikusitako neurriak aplikatuko dira. 
 
Foruen kaleko errotazio handiko zonan, 15 minutukoa izango gehienez aparkaldia. 
 
Ibilgailu guztiek bete beharko dituzte zona horietan aparkatzeko denboraren mugak eta ordaintzeko betebeharra, bai eta 
ordenantza honetan aurreikusitako bereizgarriren bat duten ibilgailuek ere. 
 
Araubide Bereziko Aparkalekuen kokapen zehatza ezarriko da, ezohiko izaeraz, Trafiko arloan eskumena duen zinegotzi 
ordezkariaren erabaki arrazoituaren bidez,  zerbitzu teknikoek hala proposatuta.  
 
3.- Udaldian aparkatzeko zona bereziak.  
 
Ibilgailuak gune horietan aparkatu ahalko dira ordenantza fiskaletan araututako tiketa lortuta. 
 
7. artikulua. Egoiliarren bereizgarria 
 
Oro har, etxebizitza bakoitzeko hiru egoiliar-txartel eman ahal izango dira. Hala ere, Udalak mugikortasun urria edo 
bestelako arazo bereziak direla-eta egoiliarrentzat aparteko bereizgarriak eman ditzake. 
 
Egoiliarrentzako bereizgarria emateak dagokion Ordenantza Fiskalean ezarritako tasa sorraraziko du.  
 
Zarauzko Udalak egoiliar bereizgarriak emango dizkie honako baldintzak betetzen dituzten ibilgailuei:  
 

a) Ibilgailuaren titularra Zarautzen erroldatutako pertsona fisikoa izatea eta dagokion zonan inskribatutako etxean 
bizitzea. 

 

b) Probintziako Trafiko Buruzagitzak emandako zirkulazioko baimenean agertzen den pertsona hartuko da 
ibilgailuaren jabetzat. 

 

c) Ibilgailua Zarauzko Ibilgailuen Zirkulazioaren gaineko Zergaren erroldan alta emanda egotea eta aurreko ataletan 
adierazitako titulartasuna eta helbidea bat etortzea. Gainera zerga hori ordainduta eduki beharko da. 

 

d) Udalak jarritako trafiko isunik izanez gero hori ordainduta izatea. Arau hau etxebizitza bereko ibilgailuei aplikatuko 
zaie, baldin horren titulartasun-aldaketarik gertatu ez bada.  

 

e) Dagokion Ordenantza Fiskalean egoiliarrentzako bereizgarria lortzeko jarritako tarifa ordaintzea. 
 
8. Egoiliarren aparteko bereizgarria 
 
Egoiliarren aparteko bereizgarria lortu ahal izango dute ohiko bizilekua Zarautzen izanik, bertan erroldatuta egon eta 
ibilgailua errentamendu finantzarioan (leasing edo renting) duten pertsona fisikoek. Hori lortzeko, ondorengo baldintzak 
guztiak ezinbestez bete beharko dira: 
 

a) Gidabaimena indarrean izatea. 
 

b) Ohiko helbidea Udal Erroldan eta gidabaimenean azaltzen den bera izatea, eta, benetan, dagokion zonaren barruan 
(eta 1 zonaren barruan, dagokion sektorean) inskribatutako etxebizitzan bizitzea. 

 

c) Ibilgailuaren pisua gehienez 3.500 kg-koa izatea. 
 

d) Ibilgailuaren aseguruan ohiko gidari bezala azaltzea. 
 

e) Udalak jarritako trafiko isunik izanez gero, hori ordainduta izatea. Arau hau etxebizitza bereko ibilgailuei 
aplikatuko zaie. 

f) Dagokion Ordenantza Fiskalean bertakoentzako bereizgarria lortzeko jarritako tarifa ordaintzea. 
 

g) Leasing edo renting-aren kontratu originala eta ibilgailuaren aseguru-poliza aurkeztu beharko dira, baita agiri 
horien fotokopiak ere. 

 
Talde horretan egongo dira enpresaren ibilgailua euren zerbitzura duten gidariak. Kasu horretan g) letrako 
betebeharraren ordez honakoa aurkeztuko da: eskatzailearen eta ibilgailuaren enpresa titularraren arteko lan-harremana 
frogatzeko agiria. Justifikatu beharko da enpresak baimena eman diola pertsona horri ibilgailua berak esklusiboki 
erabiltzeko, bai lanorduetan bai lanorduetatik kanpo. 
 
9. artikulua. Jarduera ekonomikoekin lotutako ibilgailuen aparteko bereizgarria  
 
Jarduera ekonomikoekin lotutako ibilgailuei aparteko bereizgarria eman ahal izango zaie ondoko baldintzak betetzen 
dituen eta dagokion zonan dagoen entitate juridiko edo fisikoari: 
 

a) Ibilgailuaren titularra pertsona juridiko edo fisikoa izatea eta jardueraren helbidea araututako zonan eta sektorean 
egotea. Gainera enpresa edo jarduera horrek jardueraren aurrekomunikazioa eginda eduki behar du Udalean, edo 
establezimendua irekitzeko lizentzia eduki behar du, edo jarduera legeztatze prozesuan dagoela justifikatu behar du. 

 
Epigrafe honetan sartzen dira, baita ere, Zarauzko Udal Merkatuko salmenta-postu ez finkoetako esleipendunak. 

 

b) Ibilgailua Zarauzko Ibilgailuen Zirkulazioaren gaineko Zergaren erroldan alta emanda egotea eta aurreko ataletan 
adierazitako titulartasuna eta helbidea bat etortzea. Gainera zerga hori ordainduta eduki beharko da.  
 

Probintziako Trafiko Buruzagitzak emandako zirkulazioko baimenean agertzen den pertsona hartuko da 
ibilgailuaren jabetzat. Zarauzko Udal Merkatuko salmenta-postu ez finkoetako esleipendunek ez dute baldintza hau 
bete beharrik izango. 

 

c) Bere jardueraren izaera berezia dela-eta, ibilgailua etengabe erabili behar izatea. Ibilgailuaren beharra justifikatu egin 
beharko da. Udalaren irizpidearen mende egongo da aparteko bereizgarria emateko erabakia.  

 
Behar bezala erregistratutako profesional taldeek (gremioek), aparteko kasuetan, euren jarduerarako ibilgailuaren 
beharra badute, bereizgarri horrek eskubidea emango die araututako zona guztietan aparkatzeko, euren helbide 
sozialaren kokapen-guneaz gain. Eskubidea emango die, baita ere, egoiliarrentzako araubide bereziko guneetan 
aparkatzeko, 19:00ak arte.  

 
Aparteko kasuetarako bereizgarriak, ordea, ez du eskubiderik ematen jaiegun eta larunbatetan eguerdiko 13:00etatik 
aurrera euren zonatik  kanpo aparkatzeko. Aparteko kasuetan soilik eman ahalko du organo eskudunak ordutegi 
horretatik kanpo aparkatzeko baimena. 

 

d) Udalak jarritako trafiko isunik izanez gero, hori ordainduta izatea. Arau hau entitate juridiko edo fisiko bereko 
ibilgailuei aplikatuko zaie. 

 

e) Jarduera ekonomikoentzat aparteko bereizgarria lortzeko, dagokion Ordenantza Fiskalean jarritako tarifa ordaintzea. 
 
Jarduera bakoitzeko gehienez hiru bereizgarri eman ahalko dira. Salbuespenezko kasuetan, hiru bereizgarri baino 
gehiago eman ahalko dira. Kasu horiek bereziki aztertu eta erabakiko ditu baimendutako kudeaketa-organoak. 
 
Zarauzko Udal Merkatuko salmenta-postu ez finkoetako esleipendunen kasuan, bereizgarri bakarra emango da 
salmenta-postu bakoitzeko. 
 
10. artikulua. Etxebizitzen jabe edo errentari direnen bereizgarria 
 
Herrira etortzen diren pertsonek euren etxebizitza (jabetzakoa edo alokatua) aparkaleku-zerbitzu arautua duen 
ingururen batean badute, zona arautuan aparkatzeko baimena emango dien bereizgarria lortu ahal izango dute, tiketa 
erosi beharrik gabe eta aparkatzeko denbora mugarik gabe. 
 
Bereizgarri hori une horretan indarrean dauden ordenantza fiskalen arabera baimendu daitekeen ibilgailu kopururako 
izango da. Bereizgarri hori emateko, 15 egun baino gehiago pasatu behar dira herrian. 
 
Bereizgarri hori lortu nahi duten pertsonek ondorengo baldintzak bete beharko dituzte: 
 
a) Araututako zonaren mugapean inskribatuta dagoen etxebizitza baten jabe edo errentari izatea 

b) Ibilgailuaren jabe izatea. Probintziako Trafiko Buruzagitzak emandako zirkulazioko baimenean agertzen den 
pertsona hartuko da ibilgailuaren jabetzat.  

 
Bestalde, ibilgailuaren jabe izan gabe ere lor daiteke, baldin eskatzailea udako bereizgarria behar duen ibilgailuaren 
aseguruaren hartzailea bada.  
 
c) Udalak jarritako trafiko isunik izanez gero, hori ordainduta izatea. 
 
d) Dagokion Ordenantza Fiskalean jarritako tarifa ordaintzea. 
 
Ez zaie artikulu honetan aurreikusitako bereizgarria emango, TAO zonan aparkatzeko baimena duten ibilgailuen 
titularrekin batera herriko etxebizitzetan udaldia pasatzen duten pertsonei. 
 
Ez zaie artikulu honetan aurreikusitako bereizgarria emango pertsona erroldatuak dituen herriko etxe batean denboraldi 
hori pasatzen dutenei, salbuespen batekin: eskatzailea eta etxebizitzaren jabe eta erroldatua(k) odoleko ahaideak izatea. 
Aldez aurretik ahaidetasun hori frogatu egingo da. Edonola ere, ahaidetasuna, gehienez, bigarren mailakoa izango da. 
 
Eskaera, etxebizitzaren jabeak egin beharko du. 
 
10 bis artikulua. Egoiliar ez diren langile eta autonomoen aparteko bereizgarria. 
 
Herrian erroldatuta ez daudenek baina bertan lan egiten dutenek uda partean aparkatzeko bereizgarria eskatzeko aukera 
izango dute.  
 
Hilabeterokoa izango da, eta ezingo da zatitu.  
 
Bereizgarriak zona bakarrerako balioko du; eskatzaileak zehaztuko du lekua..  
 
1 Zonako eskatzaileek Herrikosoro kalean eta Salberdinen bakarrik izango dute aparkatzeko aukera. 
 
Bereizgarria indarrean egongo da langilearen kontratuak dirauen bitartean, astelehenetik ostiralera edo astelehenetik 
igandera, kontratu horren baldintzen arabera.  
 
Bereizgarria eskuratu nahi duten pertsonek ondorengo baldintzak bete beharko dituzte:  
 

a) Indarrean duten lan kontratua aurkeztea. Autonomoen kasuan, berriz, Zarautzen Jarduera Ekonomikoen Gaineko 
Zergan alta emanda izatea eta zehaztutako zonaren barruan jarduera burutzeko lokal edo etxe bat alokatuta edo 
jabetzan izatea. 

 

b) Ibilgailuaren jabea izatea. Probintziako Trafiko Buruzagitzak emandako zirkulazioko baimenean agertzen den 
pertsona hartuko da ibilgailuaren jabetzat. 

 

c) Udalak jarritako trafiko isunik izanez gero, hori ordainduta izatea. 
 

d) Dagokion Ordenantza Fiskalean bereizgarria lortzeko jarritako tarifa ordaintzea. 
 

e) Eskaera urtero berritu beharko da. 
 
11. artikulua. Arautu gabeko zonetako egoiliarren eta inguruko udalerrietako egoiliarren bereizgarria 
 
a)  Zarautzen erroldatutako pertsonak izanik, ordenantza honek arautzen dituen aparkaleku-zonen mugetatik kanpo 

bizi direnek ere aparkatzeko bereizgarria eskuratu ahalko dute. Bereizgarri horrek baimena emango die araututako 
zona batean aparkatu ahal izateko, tiketa lortu gabe eta denbora mugarik gabe. 

 
Bereizgarria gehienez bi ibilgailurentzat izango da, eta zona bakar baterako. Eskatzaileak zehaztuko du zein zona 
aukeratzen duen, 1 eta 6 zonak izan ezik. 

 
Bereizgarria eskuratu nahi duten pertsonek 7 edo 8 artikuluetan adierazitako baldintzak bete beharko dituzte, 
honako hau izan ezik: ordenantza honek arautzen duen zona berean egoiliar izateari buruzkoa. 

 
b)  Aiako Laurgain, Elkano eta Urdaneta auzoetan eta Getariako eta Zumaiako Meaga auzoan, 2. eranskinean 

zehaztutako katastro-partzeletan erroldatutako pertsonak. 
 

Bereizgarriak ibilgailu bakarrarentzat balioko du eta 4 zonarako. 

Bereizgarria eskuratu nahi duten pertsonek baldintza hauek bete beharko dituzte: 
 
a) II. eranskinean zehaztutako katastro-partzeletakoren batean erroldatuta egotea. 

 
b) Ibilgailuaren jabe izatea. Probintziako Trafiko Buruzagitzak emandako zirkulazioko baimenean agertzen den 

pertsona hartuko da ibilgailuaren jabetzat. 
 

c) Udalak jarritako trafiko isunik izanez gero, hori ordainduta izatea.  
 

d) Dagokion Ordenantza Fiskalean bereizgarria lortzeko jarritako tarifa ordaintzea. 
 

e) Eskaera urtero berritu beharko da. 
 
11 bis artikulua. Tiket bereziak 
 
Udaldian eguneko edo frakzioko tiketak edo tiket bereziak lortu ahalko dira, honako kasu hauetan: 
 
a) Bizitoki publikoaren erabilera duten establezimenduek, aldi baterako ostatua emateko direnak (hotelak, hostalak, 

egoitzak, pentsioak, apartamentu turistikoak, etab.), eguneko tiketak lortu ahalko dituzte, araubide arrunteko 
guneetan aparkatzeko.  
 
Tiket horrekin aukera izango dute establezimendua dagoen gunean (eta 1 zonaren barruan dagokion sektorean) 
egun osoz aparkatzeko. Establezimenduko bezeroek soilik erabili ahalko dute tiket hori. Tiketak behin erabiltzeko 
izango dira, eta tiket hori lortzeko, erabiltzaileak kode bat sartu beharko du parkimetroan. 

 
Baimen edo kode horiek aparkamendu arautuaren zerbitzua kudeatzen duen enpresaren bulegoetan lor daitezke. 
Baimen horiek lortzeko, eskatzaileak frogatu beharko du jarduera egiteko behar diren betebehar administratiboak 
betetzen dituela (irekitzeko lizentzia, aurrekomunikazioa edo horretarako gaitzen duen beste edozein titulu). 

 
Arautu gabeko guneetan dauden establezimenduek ezingo dute eguneko tiket hori lortu. 

 
b) Etxebizitza bakoitzeko eguneko edo 4 orduko kode edo tiket kopuru jakin bat lortu ahalko da. Tiket horrek aukera 

emango du etxebizitza dagoen gunean araubide arrunteko guneetan aparkatzeko. Tiketak behin erabiltzeko izango 
dira, eta tiket hori lortzeko, erabiltzaileak kode bat sartu beharko du parkimetroan. 

 
Baimen edo kode horiek aparkamendu arautuaren zerbitzua kudeatzen duen enpresaren bulegoetan lor daitezke. 
 
Etxebizitza ez badago araututako gune batean, ezingo dute eguneko tiketa edo frakzioa erosi. Baimen horiek 
lortzeko Ondasun Higiezinen gaineko Zergaren kopia aurkeztu beharko da. 

 
c) Aldi baterako ostatua emateko ez diren merkataritzako establezimenduek ere kode batzuk lortu ahalko dituzte, 

aparkamendu arautuaren zerbitzua kudeatzen duen enpresaren bulegoetan. Kode horien bidez, dohainik 
aparkatzeko denbora ematen duen tiketa atera dezakete erabiltzaileek. Tiket hori soilik establezimenduko bezeroek 
erabili ahalko dute.  
 
Tiketak behin erabiltzekoak izango dira, eta erabiltzaileak egiten duen hurrengo aparkamenduan erabili ahalko du. 
Tiketa lortzeko, erabiltzaileak kode bat sartu beharko du parkimetroan. TAO araubideko edozein zonatan erabili 
ahalko da, bai araubide arrunteko guneetan eta bai errotazio handiko guneetan ere, bi ordutik gorako tiketak izan 
ezik, horiek ezingo baitira errotazio handiko guneetan erabili. 

 
Baimen edo kode horiek aparkamendu arautuaren zerbitzua kudeatzen duen enpresaren bulegoetan lor daitezke. 
Baimen horiek lortzeko, eskatzaileak frogatu beharko du jarduera egiteko behar diren betebehar administratiboak 
betetzen dituela (irekitzeko lizentzia, aurrekomunikazioa edo horretarako gaitzen duen beste edozein titulu). 
 
Arautu gabeko guneetan dauden establezimenduek ezingo dute eguneko tiket hori lortu. 

 
12. artikulua. Mugikortasun urriko pertsonek gidatutako ibilgailuen bereizgarria 
 
Mugikortasun urriko pertsonentzat gordetako aparkalekuetan soilik aparkatu ahal izango dute Ezintasunak dituzten 
pertsonentzako Aparkaleku Txartelarekin identifikatuta dauden ibilgailuak. 
 
Plaza horiek bertikalki eta horizontalki seinaleztatuko dira, modu egokian. 
 
Plaza horietan aparkatzeko gehienezko denbora-muga 24 ordukoa izango da. Denbora hori amaitutakoan, ibilgailua beste 
aparkaleku batera mugitu beharko da. Ezingo da aparkaleku erreserbatu berean aparkatu azken aparkalditik 12 ordu 
pasatu arte. 

Honako aparteko araubidea aplikatuko zaie Ezintasunak dituzten pertsonentzako Aparkaleku Txartelak indarrean 
daukaten eta ibilgailuaren titularra Zarauzko udal mugapean erroldatuta duten pertsonek gidatzen dituzten ibilgailuei: 
 
a) Ordenantza honetako 7. artikuluko a), b) eta c) ataletan jasotako baldintzak bete beharko dituzte, edo, bestela, 8. 

artikuluan jarritakoak. Dagokien gidabaimena ere eduki beharko dute. 
 
b) Mugikortasun urriko pertsonentzako bereizgarria eskuratu ahal izango dute, eta ibilgailuaren aurreko 

haizetakoaren barruko aldean itsatsi beharko dute,  kanpotik erraz irakurtzeko moduan. 
 
c) Bereizgarri horren titularrek aparkaldi arautuko zortzi zonetako edozeinetan aparkatu ahalko dute —mugikortasun 

urriko pertsonentzako gorde gabeko plazak— egoiliarrentzat ezarritako baldintza berdinetan. Errotazio handiko 
eremuetan ez da eskubide hori aplikatuko. 

 
13. artikulua. Bereizgarria eskatzea 
 
Ordenantza honetan definitutako bereizgarriak lortu nahi dituztenek egiaztatu beharko dute eskatutako baldintza 
guztiak betetzen dituztela, eta agiri hauek aurkeztuko dituzte: 
 
1. Udalak horretarako jarritako eskaera-inprimakia. 
 
2. NANen fotokopia edo nortasuna egiaztatzeko beste edozein agiri. Pertsona juridikoa denean Identifikazio Fiskaleko 

Kodea. 
 
3. Ibilgailuaren zirkulazioko baimenaren fotokopia. 
 
4. Dagokion Ordenantza Fiskalean ezarritako tarifaren diru-sarrera egin izanaren ziurtagiria. 
 
5. Etxebizitzen jabe edo errentarientzako bereizgarria lortzeko: herri-kontribuzioaren ordainagiria edo behar bezala 

baimendutako alokairuaren kontratua (Foru Ogasunak ikus-onetsia) 
 
6. Jarduera ekonomikoetarako bereizgarria lortzeko: titularrak justifikatu beharko du bere jarduera ekonomikorako 

etengabe erabili behar duela ibilgailua. 
 
7. Enpresaren ibilgailua euren zerbitzura duten gidariek egiaztatu beharko dute, batetik, ibilgailuaren enpresa 

titularraren eta eskatzailearen artean laneko harremana dagoela, eta bestetik, enpresak baimena eman diola pertsona 
horri ibilgailua berak esklusiboki erabiltzeko, bai lanorduetan bai lanorduetatik kanpo. 

 
8. Mugikortasun urriko ibilgailuen titularrek, berriz, agiri bidez frogatu beharko dute zirkunstantzia hori. 
 
9. Garajea araututako guneren batean jabetzan edo errentan daukaten egoiliarrek ez badute bereizgarririk eskatzen, 

TRAKZIO MEKANIKOKO IBILGAILUEN GAINEKO ZERGA ARAUTZEN DUEN ORDENANTZA FISKALEAN jarritako hobaria 
izango dute, halakorik balego. Hobaria eskatu egin beharko da, eta agiri bidez frogatu. 

 
Agiri horiek jatorrizkoekin batera aurkeztuko dira alderatu ahal izateko. Hala ere, Udalak beste edozein agiri eskatzeko 
eskubidea izango du, bai eta ekarritako datuen zintzotasuna egiaztatzeko beharrezko froga eta ikerketak ofizioz egiteko 
eskubidea ere. 
 
a) Egoiliarrentzako bereizgarria eskatu duenaren benetako eta ohiko bizilekua zein den frogatzea, egoiliarrentzako 

bereizgarria eskatu duenaren etxebizitzan bertan. Nahitaezkoa eta ezinbestekoa da titulartasuna eta helbidea 
ibilgailuen udal erroldan inskribatutakoekin bat etortzea. 

 
b) Ibilgailua Zarauzko Udalerriko Ibilgailuen Zirkulazio-zergaren Erroldan alta emanda dagoela eta zerga hori kitatuta 

duela frogatzea. 
 
c) Legez jarritako epeetan Udalari ordaindu gabeko trafikoko isunik ez daukala frogatzea. 
 
Ordenantza indarrean sartzen denean, bereizgarria eskuratu nahi duten interesdun guztiek beharrezko dokumentazioa 
aurkeztu beharko dute, eta dagokion ordenantza fiskalean ezarritako tasak ordaindu beharko dituzte. 
 
Bereizgarrien erabilerari eta indarraldiari buruz 14. artikuluan jarritako xedapenei utzi gabe, interesdunek lau urtetik 
behin kudeaketa-organoari behar diren agiriak aurkeztuko dizkiote, haren aurrean justifikatzeko bereizgarria lortu eta 
erabiltzeko baldintzak betetzen jarraitzen dutela. Hala eta guztiz ere, erabiltzaileari edozein unetan eskatu ahal izango 
zaio baldintza horietan egunean dagoela berresteko. 

14. artikulua. Bereizgarriaren erabilera eta indarraldia 
 
Ordenantza honetan definitutako bereizgarrien onuradunek beren zonako toki libreetan denbora mugarik gabe aparkatu 
ahal izango dute, errotazio handiko zonetan eta bisitarientzat gordetako zonetan izan ezik. 
 
Hala eta guztiz ere, egoiliarren ibilgailua gune berean jarraian aparkatu ahal izateko gehienezko denbora zortzi astekoa 
izango da, ezinbesteko arrazoiengatik baimen berezia eskuratu ezean, behintzat. Baimen hori trafikoko eskumenak dituen 
zinegotzi ordezkariak emango du, ebazpen baten bidez. Zortzi aste horiek igarota, ibilgailua beste aparkaleku batera 
aldatu beharko da. Ezin izango da berriro leku berean aparkatu, azken aldiz bertan aparkatu zenetik 24 ordu igaro arte. 
 
Bereizgarria ibilgailuaren haizetakoaren barrualdean jarri beharko da, kanpotik ongi ikusteko moduan. Bereizgarria 
baliagarria izango da zerbitzu publikoa indarrean izango den urtealdirako edo, udaldirako emandako bereizgarrien 
kasuan, zehaztutako eperako. Bereizgarri hori eskatzailearentzat eta eskatutako ibilgailurako bakar-bakarrik izango da. 
 
Bereizgarria jaso duten eskatzaileak izango dira horien erantzule, eta etxebizitza edo ibilgailua edo bereizgarria eduki 
ahal izateko edozein baldintza aldatzen dutenean, Udalari jakinarazi beharko diote gehienez ere astebeteko epean. Hala, 
beste bereizgarri bat emango zaie, horretarako eskubiderik izanez gero edo, bestela, lehendik zutena baliogabetuko zaie. 
Bi kasuetan bereizgarria itzuli beharko dute. 
 
Bereizgarria lapurtu edo galtzen bada Udalari lehenbailehen jakinaraziko zaio. 
 
Bereizgarria indarrean izango da, ekitaldi fiskalaren barruan bereizgarriari eman zaion denboraldian. Epealdi hori 
amaituta, ez du baliorik izango. Hala ere, Udalak, dagozkion egiaztapenak egin eta gero, ofizioz automatikoki berrituko 
du. 
 
Titularrak bereizgarria berritu nahi ez badu, kudeaketa-organoari jakinarazi beharko dio denboraldi berria (udakoa edo 
urtekoa) hasi baino lehen, eta bereizgarria dagokion bulegora eraman beharko du. 
 
Bereizgarria ekartzen ez bada, titularra bidegabe erabiltzen ari dela ulertuko da, eta ordenantza honetako 16. d) 
artikuluaren araberako ondorioak izango ditu jokabide horrek. 
 
15. artikulua. Betebeharrak 
 
Bide publiko eta aparkalekuetan aparkatzeko, ordenantza honetako 2. artikuluan adierazitako arau orokor eta zehatz 
guztiak beteko dira, ibilgailuak aparkatzeko seinale guztiak errespetatutako dira, eta, gainera, ondorengo edozein agiri 
lortuko da: 
 
a) Oro har, dagokion tasa ordaindu ondoren, aparkatzeko txartel bat emango da, edo ez  
 
b) Ibilgailuaren aurreko kristalaren  barnealdean ezarri beharko da txartela, kanpotik erraz irakurri ahal izateko 

moduan.. 
 
c) Mugikortasun urriko pertsonentzako aparkatzeko bereizgarria (MM biñeta), ibilgailuaren aurreko haizetakoaren 

barrualdean itsatsi beharko dena, kanpotik erraz irakurtzeko. 
 
16. artikulua. Zigor araubidea 
 
1. Trafikoko arau-haustetzat hartuko da ordenantza honen edozein artikulu urratzea, hala nola Alkatetza-
Lehendakaritzak ordenantza honi buruz erabakitako ebazpenak haustea, eta, ezarritako legezko prozeduraren bidez, 
zigorra jarriko da. 
 
2. Behar bezala eskatuz gero, ibilgailuaren titularrak arau-haustea egin duen gidari erantzulea zein den identifikatu behar 
du eta, dagokion prozedurazko izapidean justifikaziorik gabe obligazio hau bete ezean, berari jarriko zaio 16.3.j) 
artikuluan jasotako arau-haustearen zigorra. 
 
3. Arau-hausteak: 
 

a) Aparkatzeko tiketean agertzen den gehienezko denbora pasatzea. 
 

b) Ordenantza honetan adierazitako tiket edo txartelik gabe aparkatzea. 
 

c) Errotazio handiko zonan berriz aparkatzea, aparkatzeko gehienezko denbora bukatu eta bi orduko epea pasatu 
gabe, Osakidetzako Osasun Zentroa inguratzen duen errotazio handiko gunean izan ezik. Gune horretan berriz 
aparkatzeko tartea 30 minutukoa izango da. 

 
d) Tiket edo bereizgarri manipulatu, faltsu, baliogabetu edo desegokia erabiltzea. 

e) Bereizgarrien titularrek helbide aldaketa edo ibilgailuaren eskualdatzea jakinarazteko obligazioa ez betetzea. 

 
f) Ordenantza honetan jasotako bereizgarriak behar den moduan ez erabiltzea. 

 
g) Bereizgarria emateko beharrezko den betebeharren bat ez betetzea eta Udalari horretarako jarritako epean ez 

jakinaraztea. 
 

h) Bereizgarria jaso zuen ibilgailuaren jabetza eskualdatu ondoren ere, haren bereizgarria erabiltzea. 
 

i) Ezintasunak dituzten pertsonentzako Europako Aparkaleku Txartelak edo, bestela, mugikortasun urriko 
pertsonentzako bereizgarria begi-bistan ez jartzea. 

 
j) Arau-haustea egin duen gidari erantzulea ez identifikatzea, aurrez eskatuta ere. 

 
k) Egoiliarrentzat gordetako gunean aparkatzea, zona edo sektore horretako bizilagunen bereizgarria eduki gabe. 

 
l) Okerreko tarifaren tiketarekin aparkatzea. 

 
m) Ordenantza honetan adierazitako beste edozein baldintza ez betetzea. 

 
17. artikulua. Zigorrak eta araubide-neurriak 
 
Arau-hausteak honakoekin bat etorriz zigortuko dira: 339/1990 Legegintzako Errege-dekretua, martxoaren 2koa, 
Trafikoari, Ibilgailu Motordunen Zirkulazioari eta Bide Segurtasunari buruzko Legearen testu artikulatua onartzeko 
dena, V. tituluan (5/1997 Legeak, martxoaren 24koak, aldatutakoa); 19/2001 Legea, abenduaren 19koa, 18/2009 Legea, 
azaroaren 23koa, eta legezko gainerako xedapen osagarrietan eta udal ordenantzetan erabakitakoak. 
 
16.3 artikuluko a), b), c), e), f), g), h), i) eta j) puntuetan tipifikatutako arau-hausteak 60 €-rekin zigortuko dira (kopuru 
hori berrikusi egingo da, eta, beharrezkoa bada, Alkatetzaren Dekretu bidez eguneratuko da). 16.3 artikuluko d) kasua 
200 €-rekin zigortuko da (kopuru hori berrikusi egingo da, eta, beharrezkoa bada, Alkatetzaren Dekretu bidez 
eguneratuko da) eta horretaz gain bereizgarria baliogabetu eta 2 urteko epea pasa arte ez zaio berririk egingo. Horiek 
horrela izanda ere, ez da eragozpenik izango ondorengoak eskatzeko: 
 

 Ordenantzako tarifetan jarritako prezioak ordaintzea, baita premiamendu-bidea erabilita ere (Tasa eta Prezioei 
buruzko apirilaren 13ko 8/1989 Legeko 27.6 artikuluarekin lotuta, abenduaren 28ko 39/1988 Legeak, Udal 
Ogasunak arautzekoak, 47.3 artikuluan xedatutakoarekin bat etorriz) 

 Sor daitezkeen bestelako tasak ere ordaintzea. 
 
16.3 artikuluan tipifikatutako arau-hausteak trafiko eta aparkamenduen zerbitzu publikoa antolatu eta hobetzeko oztopo 
larriak dira, beraz, oker okupatutako espazioa berreskuratzeko, udal agintaritzak ibilgailu hori jasoko du eta horretarako 
prestatutako gordailura eramango du, ezar daitekeen zigor ekonomikoa kontuan hartu gabe. 
 
16.3 artikuluko kasuetan autoa jaso egingo da, udal agintaritzak denbora mugarekin aparkatzeko egokitutako lekuetan 
horretarako baimena ematen duen bereizgarririk gabe aparkatzen bada edo, udal ordenantzan ezarritakoarekin bat 
etorriz, ordaindutako denbora hirukoizten baldin bada. 
 
Alkateak —edo, hala badagokio, eskuordetze edo deskontzentrazio bidez jardungo duen organoak— baimena eman ahal 
izango die Agintaritzaren izenean trafikoa zaintzen duten agenteei, legez ezarritako kasuetan, ondorengo kautelazko 
neurria har dezaten: ibilgailuak bidetik kentzea eta gordetzeko izendatutako lekura eramatea. 
 
Ibilgailua bide publikotik jasotzeko zerbitzuak, eta ibilgailua aurreko atalean aipatutako gordailuan egoteak, Ibilgailuak 
Bide Publikotik Jaso eta Eramateko Zerbitzua Emateagatik Ordaindu Beharreko Tasa Arautzeko Udal Ordenantzetan 
xedatutako tasak sorraraziko dituzte. Ibilgailua itzuli aurretik tasa horiek guztiak ordaindu beharko dira. 
 
Ibilgailuaren aparkaldiak ordaindutako denbora hogeita hamar minututik behera gainditu duenean, erabiltzaileak 
salaketa baliogabetu ahal izango du. Horretarako, bigarren gaitze-baimena eskuratuko du, ordaindu-ondokoa, hogeita 
hamar minutuko aldi bakarrerako, eta hasieran baimendutako denborari gehituko zaio. Guztira eskuratutako denborak 
ezingo du gainditu dagokion zonarako ezarrita dagoen gehienezko aparkaldi-muga. 
 
Ordaindutako denbora hogeita hamar minututik gora gainditu denean, salaketa baliogabetzeko tiketa lortu ahal izango 
da, baldin eta ibilgailua jaso baino lehen egiten bada ordainketa. Ordainketa aurreratua parkimetroetan bertan egingo da. 
Salaketaren ordainketa aurreratua egiteko epea bi astegunekoa izango da (larunbatak barne), araututako aparkaleku 
zerbitzuaren ondorioetarako. Ordainketa arautzeko Ordenantzan ezarritako tarifa berezian adierazitako kopurua 
ordaindu beharko da. 

Alkateak —edo, hala badagokio, eskuordetze edo deskontzentrazio bidez jardungo duen organoak— onar dezake 
trafikoaren arloan egiten diren arau-hauste ohikoen taula bat, bai eta zigor aplikagarriena ere. Dena den, taula horiek 
modulatu ahalko dira aldibereko zirkunstantzien arabera. 
 
 

XEDAPEN GEHIGARRIA 
 
Ordenantza honetan xedatu gabeko kasuetan honakoak beteko dira: 
 
— Zarauzko Hiri-bideetako Zirkulazioaren eta Erabileraren Zenbait Alderdi Arautzeko Ordenantza (2004ko otsailaren 

25ean egindako Udalbatzarrean behin betiko onartua eta 2004ko martxoaren 5eko GAOn, 44 zenbakian, 
argitaratutakoa). 

— Aurreko Ordenantza garatzeko egiten den araudia eta aplikatzeko modukoa izan daitekeen gainerako legedia. 
 
Trafikoko zinegotzi ordezkari eskudunak, zerbitzu teknikoek txostena egin ondoren, salbuespenezko araubideak 
dituzten aparkaleku-bereizgarriak erabiliz aparkatzeko baldintzak aldatu ahal izango ditu, salbuespen moduan, egun 
jakin batzuetarako, trafikoarekin eta aparkalekuekin nahiz interes publikoko beste egoera batzuekin lotutako arrazoiak 
direla eta. Horrelakoetan, beharrezko diren bitartekoak erabiliko ditu, erabiltzaile guztiek erabakiaren berri izan dezaten.  
 
 

XEDAPEN INDARGABETZAILEA 
 
Ordenantza honek espresuki indargabetzen ditu honako hauek: 
 

 Udalbatzarrak 2005eko abenduaren 28an egindako bilkuran behin betiko onetsitako ZARAUZKO UDALERRIKO BIDE 

PUBLIKO JAKINETAN IBILGAILUEN APARKAMENDUA ARAUTZEKO ORDENANTZA (GAOn argitaratua, 2006ko urtarrilaren 
18an, 12 zk.). 

 Udalbatzarrak 2007ko apirilaren 27an egindako bilkuran onartutako aldaketa (GAOn argitaratua, 2007ko ekainaren 
25ean, 124 zk.). 

 Udalbatzarrak 2010eko uztailaren 28an egindako bilkuran onartutako aldaketa (GAOn argitaratua, 2010eko urriaren 
20an, 201 zk.) 

 
Indargabetuta geratzen dira, baita ere, aurreko paragrafoan aipatutako ordenantzak indarrean egon diren bitartean 
Alkatetzaren Dekretu bitartez egin diren aldaketak. 
 
 
 

I. ERANSKINA 
 

TAO ORDENANTZAK ARAUTUTAKO ZONAK 
(Udako eta neguko planoak) 

 
 
 

II. ERANSKINA 
 

AIA, GETARIA eta ZUMAIAko katastro-partzelen zerrenda, 11 b) artikuluaren ondorioetarako 
 

PARTZELA ZK. / Nº parcela UDALERRIA / Municipio 

6492 GETARIA 

6493 ZUMAIA/GETARIA 

6392 ZUMAIA 

6391 ZUMAIA 

6393 ZUMAIA 

6491 AIA 

6591 AIA 

6691 AIA 

6490 AIA 

6590 AIA 

6690 AIA 

6489 AIA 

6589 AIA 

6689 AIA 

6488 AIA 

6588 AIA 

6688 AIA 

6587 AIA 

6992 AIA 

6991 (854 ZONA) AIA 

7091 (854 ZONA) AIA 

6990 AIA 

6989 AIA 

6889 AIA 

6789 AIA 

6788 AIA 

6888 AIA 

 
 
 

9.- EH BILDU UDAL TALDEAK AURKEZTUTAKO PROPOSAMENA:  
 

—Zarauzko hondartzako sorosle zerbitzua hobetzeko konpromiso zehatzak 
hartzeko mozioa. 

2019O0010008 espedientea 

 

Segidan, EH BILDU udal taldearen bozeramaileak bere taldeak aurkeztutako 
proposamena irakurri du. Hona hemen zer dioen: 

 
ZARAUZKO HONDARTZAKO SOROSLE ZERBITZUA HOBETZEKO 

KONPROMISO ZEHATZAK HARTZEKO MOZIOA 
 
ZIOA 
 
Azken aste hauetan herritar guztien ahotan dabilen hondartzako segurtasunaren 
gaiari beharrezko garrantzia eman behar zaio. 
 
Zarauzko hondartza, euskal kostaldeko hondartzarik luzeena eta jendetsuenetakoa 
da, eta Udal Gobernua da bertako segurtasuna, eta horrekin batera zarauztarren eta 
bisitarien  lasaitasuna bermatu  behar duena. Eta hau horrela izan dadin,  sorosle 
zerbitzu on bat ematea ezinbestekoa da.  
 
Azken urte honetan, sorosleen lan baldintza duinen eskaera guztiz logikoak 
hondartzaren kudeaketaren aldaketa ekarri du, Gurutze Gorriak egiten zuen 
zeregin bat enpresa pribatu bati esleituz  lehiaketa baten bitartez 

Aldaketa hau, ordea, ez da baldintza-agirietan irudikatzen. Aurtengoan argi gelditu 
da Udalak deialdian proposatutako baldintza ekonomikoak ez direla  nahikoak 
izan, deialdia desertu gelditu baitzen, aurkeztutako enpresa bakarrak behar zen 
puntuazio minimoa lortu ez zuelako. Ondoren, urgentziazko prozedura negoziatu 
bat egitera behartuta, lau enpresa gonbidatu zituen Udalak eta zerbitzuaren 
murrizketa bat egin behar izan du baldintza horietan lan egingo duen enpresa  bat 
lortzeko. 
 
Zarauzko EH Bilduren udal taldearentzat onartezina da herritarren eta bisitarien 
segurtasunerako baliabide ekonomiko nahikoa ez bideratzea eta, ondorioz, 
Zarauzko hondartzako zerbitzuari murrizketa larriak aplikatzea: 
 
— Zerbitzua ekainaren 15etik irailaren 15era soilik ematea, hilabetez    murriztuz. 
— Goizetan zerbitzua 10:45etan hastetik 11:00etan hastera pasatzea. 
— Bi sorosle osagarriren murrizketa, itsasoak edo erabiltzaile andanak hala 

eskatzen duenerako. 
— Aurreko urteetan Gurutze Gorriarekin izaten genituen une oroko 20/21 

sorosleak 16/18tara murriztea. Eta azken aldaketa honen ondorioz: 
 Bainuko guneak murriztea. 
 Bainu lagunduak kolokan jartzea. 
 Surf-ikuskariak sorosle lanetan jartzea, beraien eginbeharrak baztertuz 

eguneko hainbat momentutan. 
 
Udal gobernuak dioenaren kontra, BPXport enpresa esleipeneko baldintza guztiak 
betetzen ari da. Hala ere, lehengo urtearekin alderatuz bataz beste 3,3 sorosle 
gutxiago dago egunero Zarauzko hondartzan, honek suposatzen duen zerbitzuaren 
eta segurtasunaren murrizketarekin. 
 
Hori horrela, Zarauzko EH Bilduko Udal taldeak honako MOZIOA aurkezten du: 
 
1) Zarauzko udalbatzarrak hondartzako segurtasuna bermatzeko beharrezko 

neurriak hartuko ditu. 
 

2) Urgentziazko kontratu aldaketa bat egingo du, uda honetan sorosle kopurua 
zabaldu eta bainu gune guztiak uneoro irekiak eta seguruak izatea bermatuz. 
 

3) Datozen urteetara begira, aurten egindako baldintza-agiriak aldatuko ditu, 
Zarauzko hondartza segurua izan dadin beharrezko baliabideak jarriaz. 
 

4) Zarauzko udalbatzarrak lurraldeko kostako herriekin bateratutako sorosle 
zerbitzua ezartzeko eskatuko dio foru aldundiari. 

 
 

Gaiaren inguruko eztabaida egin ondoren, proposamena bozketan jarri dute, eta 
emaitza hau izan du: 
 

Botoak alde: 8 (8 EH Bildu) 

Botoak aurka: 11 (9 EAJ-PNV, 2 PSE-EE) 

Abstentzioak: —  

Beraz, adierazitako botoekin, Udalbatzarrak ERABAKI DU EH BILDU udal 
taldeak aurkeztutako mozioa ATZERA BOTATZEA. 
 
 
 

10.- ESKARI-GALDERAK. 
 

Gai-zerrendako puntu honetan gai hauek izan dituzte hizpide: 
 
— Etxaburu jaunaren eskaria: Udal Plangintzako Aholku Batzordeak ekainaren 

5ean egindako bileraren inguruko hainbat alderdi argitu ondoren, aurrera 
begira eskatzen du jendea eta elkarteak erakartzeko egin behar den lana egin 
dezala Udalak. 

 
— Alkate jaunaren galdera: ea Asti aisiarako gunearen lizitazioa martxan jarri 

aurretik, ondoren esleipenduna izan zen enpresako kideak EH Bilduko 
taldearekin batzartu ziren, Santa Barbara-Mutxion tirolina eta restaurante bat 
egiteko proposamena aurkezten, bai edo ez. 

 
 
 

11.- ZINEGOTZI KARGUARI UKO EGITEA. 
2019IIII0005 espedientea 

 
2019ko uztailaren 1eko idatziaren bidez (udaletxeko sarrera-erregistroan 8363 

zk.), PODEMOS-EQUO BERDEAK udal talde politikoko zinegotzi ANA DE BENITO SANZ 

andreak uko egin dio Zarauzko Udaleko zinegotzi karguari. 
 

Horrenbestez, Udalbatzarrak, aho batez, 
 

ERABAKI DU 
 

Lehena.- ANA DE BENITO SANZ andreak, PODEMOS-EQUO BERDEAK hautagai-
zerrendakoa denak, zinegotzi karguari egindako ukoaren berri formala hartzea. 
 

Bigarrena.- Akordio honen ziurtagiria eta zinegotzi horrek egindako ukoaren 
kopia Hauteskunde Batzorde Nagusiari bidaltzea, hark beharrezko egiaztagiria egin 
dezan, kargua utzi duen zinegotzia ordezkatu ahal izateko. 
 
 
 

Eta aztertzeko besterik ezean, batzarburu jaunak osoko bilkurari amaiera eman 
dio, iluntzeko zortziak eta hogeita bostean; eta nik, idazkariak, horren guztiaren fede 
ematen dut. 

 


